
09.03 MARELLA

Zauberberg 2.0:

E il burn-out la nova tuberculosa?

La regenza dal Grischun vul rinforzar il
turissem da sanadad. Quai ¢ in dals
puncts or dal program da la regenza per
ils onns 2017 enfin 2020. Dentant, pertge
duess quai grategiar questa giada? Tenor
in studi dal Forum d’economia dal
Gtischun ¢ il turissem da sanadad il nov
megatrend. E tge ¢ lura insumma tut tu-
rissem da sanadad? Sch’in hotel porscha
in grond spa, ¢ quai er gia turissem da sa-

nadad? Ubain sch’in turist rumpa ina
chomma sin pista e sto ir en 'ospital?
Ubain be sch’il Tudestg ritg va a Susch a
sarevegnir dal burn-out? La «Marella» dat
in sguard sin il turissem da cura da Tavau
e co quel ¢ vegni I'unfrenda d’in nov me-
dicament da ’America. Lura raquinta il
directur da sanadad dal Grischun, Chris-
tian Rathgeb, co el vesa il futur dal turis-
sem da sanadad en il Grischun, co il Zau-
berberg 2.0 pudess vesair ora. E lura,
vegnan anc ils sceptichers, quels, che ve-
san anc blera crappa en la via tar quest
Zauberberg 2.0.

